
меоварданд. Таъсири онҳо ба адабиёти давр хеле калон буда, дар пешрафти 

минбаъдаи он саҳми бузург гузоштаанд. Хусусан, дар даврае, ки ба адабиёт 

пургӯиву муғлақбаёнӣ роҳ ёфта, адабиётро ба як воситаи суханбозӣ табдил дода 

буд, барои бавуҷудоварии сабку услуби тозае эҳтиёҷ пайдо шуд, дар эҷоди 

шоирони ин ҳавзаи адабӣ низ нишонаҳои навоварию тозабаёнӣ ба назар 
мерасид.  

 
Пайнавишт: 

1. Абдураззоқ Самарқандий. Матлаъи саъдайн ва мажмаъи бахрайн. - 
Тошкент: 1997.  

2.  Ботирхон Валихӯҷаев. Доир ба як шарҳи ашъори Камоли Хуҷандӣ 

ва Бисотии Самарқандӣ. Самарқанд.  

3. Қобилов У. Нубувват мотиви ва мумтоз поэтика. – Самарқанд: 
СамДУ нашри, 2019. 

4. Ҷавоҳир-ул-асрор. Шайх Озарӣ. Нусхаи дастнависи № 1916, 

Китобхонаи Миллии Тоҷикистон. 
5. . تهران ٤۱۳۸احمد بن محمد ابن عربشاه. زندگی شگفت آور تيمور. مترجم مهمدعلی نجاتی.    
., ۱۳۳۴شاهرخ. تهران: مؤسسه انتشارات دانشگاه تهران،  یارشاطر، احسان. شعر فارسی در عهد .6

٥۱۱شعرا ص ۰۱مقدمه، ص   
۳۹۳. دولتشاه سمرقندی ، ص 1338تذکرة الشعرا. تهران,    .7  
٢۹ص  ۳، جلد  ۳ميلادی. جزو  ٥۱۸٢-هجری ۱٢۷۳خواندمير. حبيب السير. هندستان.  .8  
 ۱۳۴۰ات، چاپ یحيی قریب، تهران ابوالقاسم انصاری کازرونی، مرقوم پنجم کتاب سُلّم السمو    .9

 .ش
 

*** 
 

ЭРГАШЕВ Ж.Ю.  
БухДУ 

Тел. +998 93 473 36 38 
j.ergashev91@mail.ru 

 
ХИЗМАТ КЎРСАТИШ ТИЗИМИДА КЎПРИКЛАРНИНГ ЎРНИ 

(Бухоро хонлиги мисолида) 
 

Аннотация: Мазкур мақолада Марказий Осиёда мавжуд бўлган 

гидротехник иншоот – кўприклар, уларнинг турлари, келиб чиқиш ва қурилиш 
тарихи, кўприкларнинг хизмат кўрсатиш тизимида тутган ўрни, шунингдек, ўрта 

асрларда барпо этилган бир қанча кўприклар, уларнинг хусусиятлари ва ўзига 

хос жиҳатлари ҳамда уларнинг бугунги кундаги ҳолати ва фаолияти, қолаверса, 

кўприкларнинг Бухоро хонлиги иқтисодий ҳаётидаги аҳамияти бирламчи 

манбалар ва тарихий адабиётлар асосида таҳлил қилинган. 
Калит сўзлар: Марказий Осиё, гидротехник иншоот, кўприк, сўнгги ўрта 

асрлар, Абдуллахон II, понтон, “Искандар кўприк”, Пули-равоқ, Пул-и ошиқон, 
Пул-и Жондор, кўтарма кўприк, “Кўприк пули”.      

  
Марказий Осиёнинг карвон йўлларида барпо этилган ўзига хос 

иншоотлардан бири бўлган гидротехник иншоот – кўприклар савдо-иқтисодий 

алоқалар ривожида, савдо кавонлари ва йўловчиларнинг хавфсиз 

ҳаракатланишида муҳим ўрин тутган. Буюк ипак йўли чорраҳасида жойлашган 

Марказий Осиёда қадимдан кўприклар қуриш тажрибаси мавжуд бўлиб, дастлаб 

улар тош, ёғоч ва пишиқ ғиштлардан фойдаланилган ҳолда қурилган бўлса, ўрта 

mailto:j.ergashev91@mail.ru

асрларга келиб бу тажрибалар анча такомиллашиб борган ва кўприклар 

қурилишида янги конструкторлардан фойдаланиш йўлга қуйилган.  
Сўнгги ўрта асрларда Марказий Осиёнинг йирик сув йўлларидан бўлган 

Амударё ва Сирдарё каби серсув дарёлардан ўтишда кемаларни бириктириб 

ўзига хос усулда ясалган понтон кўприклар алоҳида аҳамиятга ега бўлган. 

Шайбоний ҳукмдор Абдуллахон II нинг Тошкентга юриши даврида Сирдарёдан 

кечиб ўтишда кема ва қайиқлардан ясалган боғлама кўприк (понтон)дан 

фойдаланганлиги манбаларда акс этган[1, Б 280-281]. Бундан ташқари, Эрон 

ҳукмдори Нодиршоҳ Бухоро хонлигига ҳарбий юриш уюштирган даврида 

Чоржўй яқинида кемалардан кўприк қурдириб Амударёни кечиб ўтганлиги 

маълум. Бу боғлама кўприкни Эрон ва Ҳиндистондан келган усталар ясаган[2, Б. 

151-152]. Муҳаммад Козим асарида қайд қилинишича бу кўприк 4-5 кунда, 2 та 

юк ортилган туя ўта оладиган кенгликда қурилган[2, Б.159].  

Фикримизча, боғлама кўприк (понтон)ларнинг характерли хусусияти қисқа 

фурсатда барпо этилиши ва тезда йиғиб олиниши бўлганлиги боис асосан 

ҳарбий-сиёсий вазият талабларига тўла жавоб бера олган, аммо Бухоро 

хонлигининг доимий иқтисодий-савдо алоқалари ривожида унчалик катта 

аҳамият касб этмаган. Йиғма понтон кўприклардан фарқли равишда хонликдаги 

Зарафшон, Қашқадарё, Сурхондарё ва бошқа йирик дарёлар устида қурилган 

кўприклар карвон йўллари бўйлаб савдогорлар, йўловчилар, ҳарбий қўшинлар, 

давлат маъмурлари, чопарлар ва бошқаларнинг узлуксиз ҳаракатини 

таъминлашга хизмат қилган. 

Кўприклар қурилиши тарихига қисқача назар солсак, турли ҳудудлар 

ўртасида олиб борилган савдо-иқтисодий алоқалари карвон йўллари бўйлаб 

мураккаб гидротехник иншоотлар - кўприклар қурилишига туртки берганлигини 
кўрамиз. Марказий Осиё гидрорельефига хос мураккаб хусусиятлар, йирик 

дарёлар ва уларнинг ирмоқлари, сойлар, кенг тармоқли ирригация иншоотлари 

мавжудлиги минтақа ҳудудлари ўртасида иқтисодий-савдо алоқалари 

ривожланган даврдан бошлаб кўприклар барпо этишни тақозо қиларди. 

Дастлабки кўприклар асосан ёғочдан бўлиб, унча катта бўлмаган сойлар устига 

қурилган. Илк темир давридан бошлаб меъморчилик соҳасидаги ютуқлар 

ривожига мос равишда тош ва ғишт кўприклар ҳам пайдо бўла борган. 

Минтақамиздаги қадимги кўприкларнинг бир қисмини Александр Македонский 

фаолияти билан боғловчи қарашлар кенг тарқалган бўлиб, одатда улар 

“Искандар кўприк” номи билан атаб келинади. Мисол тариқасида Сурхондарё 

воҳасида, Туқтўғой қишлоғи яқинида Бандихонсой устига қурилган ғишт 

кўприкни, Кофирниҳон дарёсининг Амударёга қуйилиш жойидан 5 км. ча 

узоқликдаги тошкўприкни, Сарахсдан жануброқда Ҳерируд (Тажан) дарёси 

устига қурилган кўприкни ва бошқаларни айтиб ўтиш мумкин. Лекин манбалар 

таҳлили мазкур кўприкларнинг ўрта асрларда қурилганлигини кўрсатади. 

Амир Темур ва темурийлар ҳамда шайбонийлар даврида ҳам минтақада 

кўприклар қурилиши анча кенг миқиёсда олиб борилган. Амир Темур томонидан 

Зарафшоннинг Оқдарё ва Қорадарё ўзанларига ажраладиган жойида қурилган 

икки аркали кўприк – сув айиргич (Пули-равоқ) кейинчалик Шайбонийхон 

томонидан қайта тикланган[3, Б. 31-32,47].  

Шу ўринда Ўзбекистон ва Тожикистон ҳудудларини сув билан 
таъминловчи, 877 км узунликка эга бўлган Зарафшон (форсча зар – олтин, афшон 

– сочувчи) дарёси ва унинг устига қурилган кўприк ҳақида қисқача тўхталиб 

ўтамиз. Турли даврларда Зарафшон дарёси устига ҳар хил кўприклар 

қурилганлиги тарих зарварақларида муҳрланиб қолган. Ўз даврида қурилган 

ушбу кўприклар Самарқанд, Каттақўрғон, Кармана, Қизилтепа, Бухоро, 

Ғиждувон, Вобкент, Ромитан, Жондор ва Қоракўл каби шаҳар ва туманлар 

атрофида жойлашган бўлиб, узоқни яқин қилиш, шунингдек, сув айирғич ва сув 

тақсимлагич сифатида фойдаланиш учун хизмат қилган[4, Б. 40-42]. 

Минтақамизда Шайбоний ҳукмдор Абдуллахон II  томонидан барпо 

этилган кўприклар карвон йўлларининг ажралмас таркибий қисми сифатида 

муҳим аҳамият касб этган. Абдуллахон ҳамда кейинги ҳукмдорлар томонидан 
барпо этилган кўприкларнинг карвон йўлларида кўрсатган хизмати эътиборга 

лойиқ. Бугунги кунда ҳам Ўзбекистон ҳудудида XVI асрнинг иккинчи ярмида, 

шайбонийлар даврида барпо этилган кўприклар сақланиб қолган. Улар орасида 

Самарқанд-Қарши савдо йўлидаги Қашқадарё устига қурилган кўприк энг 

каттаси ҳисобланади[5, Б. 71]. Бу ёдгорлик Абдуллахон II  даврида қурилган 

маҳобатли обидаларидан биридир. Қашқадарё ўзанини кесиб ўтган ғишт кўприк, 

ўн иккита мустаҳкам устунлар оёқларга таяниб, улар ўн тўртта кенг ва пастак 

равоқлар орқали туташтирилган. Кўприкнинг дарё ўзанини кесиб ўтган умумий 
узунлиги 122 метр, эни эса 8,2 метрни ташкил этади. Дарё тубидан ўртадаги йўл 

қопламигача бўлган баландлиги - 5,35 метр. Кўприкнинг ҳар икки томонидаги 

равоқлар оралиғидаги пиллапоялар жуда бақувват пойдевор ғишт тирговичлар 

билан мустаҳкамланган. Унинг пойдеворлари пастки томон кенгайтирилиб 

борилган, ҳар бирининг диаметри қарийб 4 метр келадиган буржларга 

бирлаштирилган. Пойдеворлар сувга чидамли қоришма («қир») билан ғиштлар 

териб чиқилган[5, Б. 65]. Бу мустаҳкам кўприк бир неча бор таъмирланган ва 

ҳозирги кунда ҳар икки томонида иккитадан қаровулхона қурилиб, асл шаклга 

келтирилган ҳолда ўз хизматини ўтаб турибди.  
Шайбонийлар ва аштархонийлар даврида кенг фойдаланилган кўприклар 

сирасига Сурхондарё вилоятидаги Жарқўрғон тумани ҳудудида сақланиб қолган 

кўприкни, Кармана яқинидаги сув оқимини йўналтириб турган 21 равоқли 

кўприкни, Ғиждувон яқинидаги Пули Мухтор Қосим кўпригини[6, Б. 279], 

Самарқанд – Қарши йўлидаги Дарғом кўпригини, Бухоро шаҳридаги Руд-и шаҳр 

канали устидаги “Пул-и ошиқон” (Ошиқлар кўприги)ни, Бухородан Ромитан 

орқали Хивага кетувчи йўлдаги 8 та ёғоч кўприкни, Бухоронинг жануби-

ғарбидаги Пул-и Жондор (5 аркали) кўпригини ва бошқаларни айтиб ўтиш 

мумкин[3, Б.31-38]. Бу кўприклар сифатли пишиқ ғиштлардан барпо этилган 
бўлиб, бутун сўнгги ўрта асрлар даврида савдо карвонларига, йўловчиларга, 

ҳарбийлар ва маҳаллий аҳолига хизмат қилиб келган. Хусусан, Жарқўрғондаги 

“Искандар кўприк” номи билан аталувчи кўприк ўз сифати ва қурилиш 

техникаси билан рус ҳарбийларида катта таассурот қолдиргани эътиборга 

лойиқдир[7, Б. 268]. 

Рус ҳарбийлари Вахш, Кофирниҳон ва Шарқий Бухородаги бошқа дарёлар 

устида қурилган бир қанча кўприклар ҳақида ҳам кўплаб маълумотлар 

қолдирганлар. Уларга кўра, бу кўприклар тор, ночор бўлиб, улардан фақат улов 
воситаларини етаклаб, пиёда ўтиш мумкин бўлган[8, Б. 95-99]. 

Сув йўлларига бой Фарғона водийсида ҳам кўприклар қурилишида 

қадимдан катта тажрибалар тўпланган эди. Кўприклар қурилиши сўнгги ўрта 

асрларда ҳам давом эттирилгани маълум. Фарғонадаги Каттасой (Қўқонсой) 

устига қурилган Ғишткўприк ва бошқа кўприклардан бутун ўрта асрлар 
давомида фойдаланиб келинган[9, Б. 41].  

Минтақамизда кўприклар қурилишида нафақат давлат маблағлари, балки 

айрим шахсларнинг хусусий маблағлари ҳам сарфланган. Айниқса, бадавлат, 

зодагон аёллар томонидан (баъзан ўртамиёна аҳволда яшаган аёллар ҳам савоб 

умидида пул жамғариб кўприк қурилишига сарфлаган – Ж.Э) хайрия мақсадида 

қурдирилган кўприклар бўлгани таҳсинга лойиқдир. Хусусан, Зирабулоқдан 6 

км. узоқликда Нарпай дарёси устида қурилган “Пул-и Ширин хотун”кўприги, 

Қўқондаги “Кампир кўприк” (бу кўприк дўппи тикиб сотиб, пулига савоб учун 

кўприк қурдирган кампир шарафига шундай номланган) ва “Чархи девона” 

кўпригини (бу кўприк тикувчи хотин маблағига қурилган) ва бошқаларни эсга 
олиш мумкин[3, Б. 37]. 

Ўрта асрларда шаҳарлар мудофаа тизимининг асосий белгиларидан бири 

уларнинг сув тўлдирилган хандақ билан ўраб олиниши бўлган. Бу ўз навбатида 

кўтарма кўприклар қурилишини талаб этарди. Манбаларда минтақамизнинг 

айрим шаҳарларидаги кечаси кўтариб қўйиладиган кўтарма кўприклари ҳақида 

маълумотлар сақланиб қолган[10, Б. 188. 10, Б. 148]. Бу эса бундай мураккаб 

қурилмалар барпо этиш техникаси минтақамиз аҳолиси учун янгилик 
бўлмаганидан далолат беради.  

Таъкидлаш жоизки, шаҳарларда ва бошқа жойлардаги кўприклардан ўтиш 

учун махсус солиқ – “Кўприк пули” олингани маълум. Лекин унинг миқдори 

турли даврларда ва ҳудудларда турлича бўлган ва асосан маҳаллий ҳокимлар 

томонидан жорий қилинган. 

Минтақамизда ўрта асрларда барпо этилган кўприкларнинг кўпчилиги 

бизнинг давримизгача сақланиб қолмаган. Ёзма манбалар маълумотлари ва 

тарихий тадқиқотлар натижаларини умумлаштириш орқали хулоса қилиш 
мумкинки, кўприклар одатда дарёлардан, сойлардан, каналлардан ўтишда 

асосий восита сифатида узоқ муддат ва вақтинчалик фойдаланиш учун хизмат 

қилган. Доимий кўприклар дарёларнинг муҳим алоқа йўллари кесишган қисмида 

қурилган бўлса, Йиғма понтон кўприклардан асосан ҳарбий юришлар вақтида 

йўлда учраган сув йўлларини қисқа ва тез фурсатда кечиб ўтиш мақсадида 

фойдаланилганини  қайд этиш мумкин. Минтақа алоқа йўллари тизимининг 

асосий хизмат кўрсатувчи бўғинларидан бўлган карвонсаройлар, работлар, 

сардобалар, қудуқлар билан бир қаторда кўприклар ҳам Бухоро хонлигида савдо 

карвонлари, шу билан бирга йўловчилар, сайёҳлар, ҳарбий қўшинлар, элчилик 

миссиялари аъзолари ва бошқалар учун  узоқни яқин қилувчи ва машаққатларни 
енгиллаштирувчи восита сифатида фаолият юритганлар.  

СамДУ мустақил тадқиқотчиси (Ўзбекистон) 
 

КАМОЛ ЭРАСЛАННИНГ (1930–2022)  НАВОИЙШУНОСЛИККА ОИД 

ТАДҚИҚОТЛАРИ 
 

Туркиялик машҳур навоийшунос олим Камол Эрасланнинг Алишер Навоий 

ижодига оид бир қатор тадқиқотлар ёзган. Мақоламизда шуларнинг айримлари 

ҳақида маълумот берамиз. Мазкур мақола 2022 йил 13 июль куни Камол 
Эрасланнинг вафоти муносабати билан хотира сифатида битилди. 

Туркиядан нохуш хабар келди. Усмонли турклар ва ўзбек мумтоз адабиёти 
бўйича қатор илмий ишлар муаллифи, профессор Камол Эраслан 13 июнь куни 

тўқсон икки ёшида дунёдан ўтди. Камол Эраслан 1965 йилдан бошлаб Истанбул 
университетининг турк тили ва адабиёти факультетидаги турк филологияси 
кафедрасида ўқитувчилик ва илмий фаолиятини бошлаган. 1970 йили Алишер 

Навоийнинг “Алишер Навоий “Насойим ул-муҳаббат” асарининг матн ва тил 

хусусиятлари” мавзуида диссертация ҳимоя қилган. Олим бутун умри давомида 

мазкур масканда ишлади. Минглаб талабаларга турк тили ва адабиёти ҳамда 

ўзбек мумтоз адабиёти бўйича дарс бериб келди. Юзлаб мақолалар нашр қилди. 

Алишер Навоий асарлари хусусидаги тадқиқотлари ва Навоий асарлари 

матнларини туркчага ўгириш ва нашр қилиш йўналишида бир мунча ишларни 

амалга оширганди. Булар қаторида Алишер Навоийнинг “Насойим ул-

муҳаббат”, “Мажолис ун-нафоис”, “Мезон ул-авзон”... каби асарлари матнлар ва 

туркчага таржималарини эслаш мумкин. Яъни, олим навоийшуносликка ҳисса 

қўшган турк олимларининг пешволаридан эди. 
Мен Камол Эраслан билан икки марта учрашганман. 2020 йили 90 ёшли 

устоз Камол Эрасланни Истанбулда, Сулаймония кутубхонаси ёнида учратдим. 
Бу тасодиф эмасди. Истанбул университетидаги ҳамкасблар Камол Эраслан 90 

ёшда бўлишига қарамай, Истанбул университети кутубхонасига кунда келиб 

шуғулланади ва аниқ бир вақтда университет ошхонасига боради, деб айтишди. 

Ана шу вақтни дақиқама-дақиқа аниқ мўлжаллаб борганимда устоз Камол 

Эрасланни учратдим. Бироз суҳбат қурдик. Мен унга, Самарқанд Давлат 

университети мустақил тадқиқотчиси Абдумалик Қурбонов ҳозирда илмий 

раҳбарлигимида “Навоийнинг Туркия Республикасида ўрганилиши” мавзуидаги 

PhD диссертацияси устида иш олиб бораётганлигини, яқинда у Туркияга келиб, 

сиздан навоийшунослик фаолиятингиз ҳақида интервью олмоқчи, чунки сизнинг 

